
古體 

 

1.   遊仙詩 

  我向芥子寄身軀，一吐恆河納須彌，朝踏雲霞飛九土，夜摘星子鬥圍棋。 

  取裁赤氣繫為帶，汲露燒煉長生丹，岱嶽之巔迎旭日，東觀大海覓蓬山。 

  長風萬里自來去，待見天涯便歸還。 

 

 

五言絕句 

2.  春遊 

  山行步履遲，帶酒好春嬉。黃狗頻催促，芳華趁此時  

 

3.  乍暖還寒 

  乾坤亂時序，吾輩苦無謀，一日三溫度，長衫搭短裘 

 

 

五言律詩 

 

4.   尋春 

  崇嶺連天翠，鄉居好忘機，娉婷增柳色，料峭半冬衣 

  雲靜隨人動，魚游共鳥飛，春風何暢快，對此不思歸 

 

5.   夏熱 

  天公置大窯，烹我滿頭焦。五月燃長夏；單衣貼壯腰 

  疏林同日轉，怒艷不香飄。一遣清風使，南窗看晚潮 

 

6.   秋思 

  簾外橫疏影，山房獨自深，短歌酬永夜，朗月落長襟 

  枯樹青磚冷，秋風白髮侵，無須說蕭瑟，畢竟已關心 

 

7.   冬別 

  寒鴉棲岸草，曉霧起池塘。吟調還留耳，離人已啟航。 

  經年哀契闊，是處惹悲涼。欲下來時約，歸期似水長。 

 

8.   鐵馬蘇花 

  攻略蘇花路，非關意氣爭。重山雙腳近，百里一身輕 

  鐵馬飛光閃，罡風震耳鳴。縱吾將大衍，不減少年情 

七言絕句 

 

9.   秋節偶書 

  白果蓮蓉蛋黃餡，酸甜搭配不相同。緣來食指無能管，笑我年年待產中 

 

10.  鄉居樂 

  睡覺日斜生海霞，驅車興致問漁家。黃雞米酒蔥薑蒜，十里聞香不足誇 

 

11.  鄉居偶書 

  朝有鳴雞晚吠聲，鄉間鐵馬憶中行。卅年阡陌高樓起，阿嬸疑呼我小名 

 

12.  玉井即事 

  澄黃芒果壓霜花，玉井聞香值一誇。但見招牌標示處，人龍擺尾接天涯 

 

13.  美濃行 

  陌上已聞泥土香，春風正好插新秧，隔田呼應當消遣，愛看農家笑裡忙 

 

14.  閑居 

  疏影橫窗動靜微，偶來鳴鳥唱斜暉，老貓疑有新鮮事，掠上陽台悵悵歸 

 

 

七言律詩 

 

15.  逢故人作 

  忽然陌上依稀樣，短髻風霜換舊妝。得失蹉跎催落寞，因緣輾轉減輕狂 

  仰天一笑形容老，回首成嗟歲月長。辜負青春三十載，當年不合惹紅娘 

 

16.  鄉居夜宿 

  舊痼應天催蹇足，輕裘竹杖宿山陲。臨窗飛葉枯三徑，來歲新芽抽滿枝 

  委命吟哦元有數，養生忌憚老何為。持螯吮指呼傳酒，正是秋濃最好時 

 

17.  夜釣沙堤 

  今來邀月沙堤岸，黃犬低回往復中。半世白駒尋我道，一竿綠竹釣星空 

  也曾載酒歌殘夜，何幸偷閒寄晚風。明日紅塵多變數，長宵盡興勿匆匆 

 

18.  除夕夜話 

  冷氣壓空凝月光，風搖翠幕北風強。橫斜孤宿誰同暖，間歇悲鳴分外涼 

  落魄明朝聞改歲，多情客子易思鄉。淺眠呵手頻煙霧，坐看天穹一片茫 

19.  冬至 

  陰氣消融白日長，黃鐘應律表禎祥。喜來今歲精神好，誠賀諸君筋力強 

  鼎灶浮湯延世代，金銀入口繡文章。尋芳不遠同遊約，攜酒插花頭滿香 

 

20.  春日賞梅不成行 

  尷尬春衣著短長，琢磨難為後母妝。晨昏但覺風添勁，冷暖方知身已傷 

  幸有佳禽送歌曲，若聞仙樂響山房。來年且待人安健，了卻梅花一段香 

 

21.  元宵詩話 

  十五新春約相會，元宵人月一般圓。琉璃花火通明處，琥珀瓊漿不夜天 

  擊筯行歌多走調，論文射虎再開筵。他朝閒話今朝事，記我風流白髮前 

 

22.  清明上墳 

  再遇山花艷如是，清明春色不堪游。舊碑錯落林邊立；新紙飄揚土上留 

  水酒存心稟親老，飛灰向遠寄冥幽。孩時見背中年哭，一世情牽訴一丘 

 

23.  招生苦 

  荒唐師道問於盲，桃李弦歌錯亂橫。終日經銷非授課，全神戒備為招生 

  可憐薪水難糊口，更苦身心飽受驚。幾度揚言欲歸去，窮途一哭已無聲 

 

24.  遣懷 

  經年苦病強寬心，一入秋深痛愈深。庭樹斷枝聊寄興，山房斜月冷無衾 

  佳文偶得憑空笑，老酒連添因獨斟。滿地枯黃蕭瑟處，長風乍起不堪吟 

 

25.  南都夜雨 

  南都電閃破驚雷，震撼乾坤一片灰。裂宇蕩心凝氣息；透窗怵目哭嬰孩。 

  難為夜雨兼風勁，不住悲歌應世哀。待得明朝傾瀉遍，無能究竟是天災？ 

 

26.  遊山行 

  新翠枝頭掛水晶，初陽穿罅十分明，微風繾綣林園客，好鳥玲瓏山野聲 

  春夢空來唯有酒，人生老死不須名，竹笻蹞步昂歌唱，與我今朝自在行 

 

詞作 

 

27.  小重山 

  落日沙洲棲渡津，平波霞映晚，幾層雲。年年送去去無痕，回首處，白髮

換青春。月隱暗星辰，風來微有冷，雁離群，哀鳴何是忍聽聞，遲不寐，今

夜看秋分。 

28.  少年遊   

  錯來風雨幾番更，落葉四方橫。飄搖恰似，一般愁緒，廊外惱人聲。案前

凝墨，無言執筆，空悵對天明。瀟瀟解釋最多情，嘆可惜，說伶仃。 

 

29.  錦纏道 偶遇故人飲 

  會在今宵，得意不期相遇，漫詩歌、算君杯數。別來二十春秋故，話說當

年，戀戀誰家女。望天星似棋，隱然留住，卻回頭、已逾三鼓，墨未乾，詞

短情長，勸客觴隨意，我醉卿該去。 

 

30.  賀火令 

  罷了行將去，飄蓬第幾程。晚春無力挽零丁，便與落紅同是，回首又曾

經。鬢已風霜矣，來時若有憑，就中情意不須名，願爾清心，願爾在安寧，

願爾福康身健，歲好帶長生。 

 

 

詞格參考 

 

小重山，依 薛昭蘊(春到長門春草青) 

    中仄平平中仄平韻，中平平仄仄讀，仄平平韻。中平中仄仄平平韻，中

中仄讀、中仄仄平平韻。  中仄仄平平韻，中平平仄仄讀仄平平韻，中平中

仄仄平平韻，中中仄讀中仄仄平平韻。 

 

少年遊，依 杜安世(小樓歸燕又黃昏) 

    仄平平仄仄平平韻，仄仄仄平平韻。平平仄仄句，仄平平仄句，平仄仄

平平韻。  仄平平仄句，平平仄仄句，平仄仄平平韻。平平仄仄仄平平韻，

仄仄仄讀、仄平平韻。 

 

錦纏道，依 宋祈(燕子呢喃) 

    仄仄平平句，仄仄仄平平仄韻。仄平中讀、中平平仄韻，中平中仄平平

仄韻。仄仄平平句，仄仄平平仄韻。  仄平平仄平句，仄平平仄韻。仄平平

讀、仄平平仄韻，仄仄平讀中仄中中中句，中平中仄句，仄仄平平仄韻。 

 

賀火令，依 黃庭堅(見晚情如舊) 

    仄仄平平仄句，平平仄仄平韻。仄平平仄仄平平韻，平仄仄平平仄句，

平仄仄平平韻。  仄仄平平仄句，平平仄仄平韻。仄平平仄仄平平韻。仄仄

平平句，仄仄仄平平韻，仄仄仄平平仄句，仄仄仄平平韻 


